
KOMUNIKATË PËR SHTYP 

Certifikohen Këshilltarët e parë të karrierës në Maqedoni 
 

Njëzetetetë këshilltarë profesionalë janë certifikuar si Lehtësues global për zhvillimin e 

karrierës (LGZhK) nga Qendra për kredencialim dhe arsim (CCE). Ky është grupi i 

parë i Këshilltarëve profesionalë të karrierës, të trajnuar dhe certifikuar në Maqedoni 

sipas standardeve të LGZhK-së.  

 

“Gjenerata e parë e këshilltarëve profesionalë të karrierës do të jetë në gjendje të 

sigurojë këshilla dhe udhëzime profesionale për nxënësit, për zgjedhjen e karrierës 

adekuate për ta, që do t’i zhvillojë talentet dhe interesat e tyre, njëherazi duke iu 

përshtatur kërkesave aktuale të ekonomisë së Maqedonisë” ka thënë Michael Fritz, 

Drejtor i Misionit të USAID-it.  

 

Projekti i USAID-it për konkurrencë e ka organizuar kursin e parë trajnues të LGZhK-së 

në Maqedoni. Pjesëmarrësit kanë qenë këshilltarë karrierash në universitete, ndihmës 

për karriera, lehtësues për gjetjen e vendeve të punës, specialistë për punësim/gjetje 

të punës dhe koordinatorë të burimeve njerëzore dhe zhvillimit të karrierës.  

 

“Ministria e arsimit dhe shkencës do ta vazhdojë bashkëpunimin me USAID-in dhe do 

ta përkrahë në mënyrë aktive punën e këshilltarëve të karrierës, si dhe Shoqatës së 

këshilltarëve të Maqedonisë. Përmes këshillimit për karrierë, nxënësit do të pajisen më 

mirë për menaxhimin e karrierave të tyre dhe do të bëhen më konkurrentë në tregun 

e punës” ka thënë Nikola Todorov, Ministër i arsimit dhe shkencës.  

 

Asociacioni i posathemeluar nacional i këshilltarëve të certifikuar të karrierës është 

promovuar gjatë ceremonisë së certifikimit. Ky asociacion profesional është rezultat i 

nismës së LGZhK-së dhe do ta inkurajojë njohjen e këshillimit të karrierës si profesion 

zyrtar në Maqedoni.  

  

 
SHËNIM PËR REDAKTORËT: 

 

LGZhK është certifikatë ndërkombëtare e këshillimit profesional të karrierës, që lëshohet nga 

Qendra për kredencialim dhe arsim (CCE), pjesë korporative e Këshillit nacional të 

këshilltarëve të certifikuar(NBCC®), që është udhëheqës në fushën e kredencialeve 

profesionaleve. Aktualisht Programi zbatohet në mbi 40 shtete, mes tjerash përfshirë edhe 

Shtetet e Bashkuara, Bullgarinë, Kanadanë, Kinën, Gjermaninë, Greqinë, Japoninë, 

Rumaninë, Zelandën e Re, Korenë e Jugut, Turqinë dhe Portugalinë.   



 

Që nga viti 1993, populli amerikan ka investuar rreth 500 milionë dollarë amerikanë në 

Maqedoni përmes USAID-it. Në vitin 2010, USAID është duke implementuar më tepër se 20 

projekte në vlerë prej 18 milionë dollarëve amerikanë për rritjen e investimeve, krijimin e 

vendeve të punës, zvogëlimit të korrupsionit dhe përmirësimit të cilësisë së arsimit në 

Maqedoni. Këto nisma e përkrahin tranzicionin e Maqedonisë drejt demokracisë stabile dhe 

integrimit të suksesshëm në Bashkimin Evropian. USAID siguron ndihmë ekonomike dhe 

humanitare për më tepër se 100 shtete. Për më tepër informata, ju lutemi vizitoni: 

http://macedonia.usaid.gov/  

 


